
სამუშაოს მაძიებელთა პროფესიული კვალიფიკაციის ამაღლების ქვეპროგრამა 

მუხლი 1. ქვეპროგრამის მიზანი 

„სამუშაოს მაძიებელთა პროფესიული კვალიფიკაციის ამაღლების ქვეპროგრამის“ (შემდგომ – ქვეპროგრამა) მიზანია სამუშაოს მაძიებელთა კონკურენტუნარიანობის ამაღლება და ამ გზით დასაქმების ხელშეწყობა.

მუხლი 2 . სახელმწიფო უწყებების ვალდებულებები

1. დაევალოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომ – სამინისტრო): 
ა) ამ დადგენილებით განსაზღვრული ღონისძიებების კოორდინაცია; 
ბ) განსაზღვრული ღონისძიებების ეფექტიანი მიმდინარეობის მიზნით ზედამხედველობის განხორციელება, პროგრამული საქმიანობების განხორციელების ანალიზი.
2. დაევალოს სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს – დასაქმების ხელშეწყობის სახელმწიფო სააგენტოს (შემდგომ – სააგენტო): 
ა) დანართი №2.2-ის მე-8 მუხლის ,,ა“, ,,ბ“, ,,გ“, ,,დ“ და ,,ე“ ქვეპუნქტებით  გათვალისწინებული ადმინისტრაციულ-სამართლებრივი აქტების გამოცემა;
ბ) დანართი №2.3-ის მე-8 მუხლის „ა“, „ბ“ „გ“ „დ“, „ე“, „ვ“, ,,ზ“, ,,თ“ და „ი“ ქვეპუნქტებით  და დანართი №2.4-ის მე-7 მუხლის „ა“, „ბ“ „გ“ „დ“ და  „ე“ ქვეპუნქტებით  გათვალისწინებული ადმინისტრაციულ-სამართლებრივი აქტების გამოცემა; 
გ) დანართი №2.3-ის შესაბამისად, ,,სამუშაოს მაძიებელთა პროფესიული მომზადებით, პროფესიული გადამზადებით და კვალიფიკაციის ამაღლების“ ქვეპროგრამით გათვალისწინებული ღონიძიებების განხორციელების პროცესის ზედამხედველობა და მონიტორინგი;
დ) დანართი №2.3-ის მოთხოვნების შესაბამისად, თანამშრომლობის განვითარება საქართველოს განათლების, მეცნიერებისა და ახალგაზრდობის სამინისტროსთან და მის მმართველობის სფეროში შემავალ შესაბამის საჯარო სამართლის იურიდიულ პირებთან, შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატთან, საქართველოს იუსტიციის სამინისტროს მმართველობის სფეროში მოქმედ საჯარო სამართლის იურიდიულ პირთან – დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნულ სააგენტოსთან, საჯარო სამართლის იურიდიულ პირთან – მსჯავრდებულთა პროფესიული მომზადებისა და გადამზადების ცენტრთან, სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირთან − სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოსთან, მუნიციპალიტეტების წარმომადგენლებთან, სოციალურ პარტნიორებთან და სხვა დაინტერესებულ მხარეებთან, მათ შორის, საჭიროების შემთხვევაში, სსიპ - მსჯავრდებულთა პროფესიული მომზადებისა და გადამზადების ცენტრთან №2.1-2.2 დანართების ფარგლებში; 
ე) საჭიროებიდან გამომდინარე, ამ ქვეპროგრამის ფარგლებში, შესაბამისი კვალიფიკაციის მქონე კადრების აყვანის უზრუნველყოფა;
ვ) ღონისძიებების განხორციელების შესახებ კვარტალური და წლიური ანგარიშების სამინისტროსთვის წარდგენა; 
ზ) მომართვიანობის შემთხვევაში, სპეციალური სტატუსის მქონე ბენეფიციართა მომსახურების უზრუნველყოფა ქვეპროგრამით გათვალისწინებული ყველა ღონისძიებით.
3. დაევალოს საქართველოს განათლების, მეცნიერებისა და ახალგაზრდობის სამინისტროს, უზრუნველყოს სააგენტოს მიერ დანართი №2.3-ის მე-8  მუხლის „ა“ და „დ“ ქვეპუნქტების შესაბამისად დამტკიცებული მოთხოვნადი პროფესიების ჩამონათვალისა და განაცხადის ფორმების შესახებ მიმწოდებლების ინფორმირება, მათ მიერ ადმინისტრირებადი ოფიციალური ვებგვერდის საშუალებით.
4. დაევალოს საქართველოს იუსტიციის სამინისტროს მმართველობის სფეროში მოქმედ საჯარო სამართლის იურიდიულ პირს – დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნულ სააგენტოს და საჯარო სამართლის იურიდიული პირს – მსჯავრდებულთა პროფესიული მომზადებისა და გადამზადების ცენტრს, შეთანხმებულ ფორმატში უზრუნველყონ დანართი №2.3-ის ღონისძიებაში ჩართვის მსურველი პირების შესახებ ინფორმაციის სააგენტოსათვის მიწოდება. ასევე, საჭიროების შემთხვევაში, სსიპ – მსჯავრდებულთა პროფესიული მომზადებისა და გადამზადების ცენტრს დაევალოს სააგენტოსთან თანამშრომლობა, №2.1-2.2 დანართების ფარგლებში.
5. დაევალოს საქართველოს ფინანსთა სამინისტროს მმართველობის სფეროში შემავალ საჯარო სამართლის იურიდიულ პირს – შემოსავლების სამსახურს - სამუშაოს მაძიებლის ქვეპროგრამის მოსარგებლედ რეგისტრაციის მსურველი პირების შემოსავლების შესახებ ინფორმაციის სააგენტოსათვის მიწოდება მხარეთა მიერ შეთანხმებული ფორმატით. 
6. დაევალოს საქართველოს განათლების, მეცნიერებისა და ახალგაზრდობის სამინისტროს მმართველობის სფეროში შემავალ სსიპ – განათლების მართვის საინფორმაციო სისტემას დანართი №2.3-ის ფარგლებში მოსარგებლე პირების მიერ სასწავლო კურსის მიმდინარეობის, დასრულებისა და აღნიშნული პირების მიერ შესაბამისი სერტიფიკატის აღების შესახებ ინფორმაციის სააგენტოსათვის დროულად მიწოდება მხარეთა მიერ შეთანხმებული ფორმატით.


მუხლი 3. ქვეპროგრამით გათვალისწინებული  კომპონენტები

ქვეპროგრამით გათვალისწინებული კომპონენტებია:
ა) პროფესიული კონსულტაციისა (პროფკონსულტაცია) და კარიერის დაგეგმვის კომპონენტი (დანართი №2.1);
ბ) საკვანძო კომპეტენციების განვითარების კომპონენტი (დანართი №2.2);
გ) სამუშაოს მაძიებელთა პროფესიული მომზადების, პროფესიული გადამზადების და კვალიფიკაციის ამაღლების კომპონენტი (დანართი №2.3);
[bookmark: _Hlk172555818]დ) თავისუფალ სამუშაო ადგილზე სამუშაოს მაძიებელთა სტაჟირების კომპონენტი (დანართი №2.4)

მუხლი 4. ქვეპროგრამის სამიზნე ჯგუფი

ქვეპროგრამის სამიზნე ჯგუფს წარმოადგენენ სააგენტოში რეგისტრირებული სამუშაოს მაძიებელი პირები და ამ ქვეპროგრამით განსაზღვრული სპეციალური სტატუსის მქონე ბენეფიციარები.

 მუხლი 5. ტერმინთა განმარტება

ამ ქვეპროგრამაში გამოყენებულ ტერმინებს აქვს შემდეგი მნიშვნელობა: 
ა) მოსარგებლე – სამუშაოს მაძიებელი, რომელიც თანახმაა ჩაერთოს ამ ქვეპროგრამის პროფესიული მომზადების, პროფესიული გადამზადების, სტაჟირებისა და საკვანძო კომპეტენციების სასწავლო კურსების კომპონენტებში და ამ მიზნით ხელმოწერილია სპეციალური შეთანხმების ფორმა; 
ბ) მსმენელი – პირი, რომელიც სწავლობს პროფესიული მომზადების/პროფესიული გადამზადების პროგრამაზე; 
გ) პროფესიული მომზადების პროგრამა – პროგრამა, რომელიც პირს ამზადებს პროფესიასთან დაკავშირებული ცალკეული ამოცანებისა და მოვალეობების შესასრულებლად; 
დ) პროფესიული გადამზადების პროგრამა – პროგრამა, რომლის მიზანია მოსარგებლის მიერ კომპეტენციების შეძენა ან/და განვითარება იმავე სფეროში პროფესიული საქმიანობის განსახორციელებლად; 
ე) მიმწოდებელი – იურიდიული პირი, რომელსაც ,,პროფესიული მომზადების პროგრამისა და პროფესიული გადამზადების პროგრამის განხორციელების უფლების მოპოვებისა და სახელმწიფოს მიერ აღიარებულად ჩათვლის წესისა და პირობების დამტკიცების თაობაზე“ საქართველოს მთავრობის 2019 წლის 15 მარტის №131 დადგენილების შესაბამისად, მოპოვებული/დადასტურებული აქვს პროფესიული მომზადების/პროფესიული გადამზადების პროგრამის განხორციელების უფლება; 
ვ) პროფესიული ორიენტაციის, კონსულტირებისა და კარიერის დაგეგმვის სისტემა - ღონისძიებათა ფართო სპექტრი, რომელიც პირს ეხმარება განსაზღვროს საკუთარი შესაძლებლობები, კომპეტენცია და ინტერესი განათლებასთან და პროფესიის არჩევასთან დაკავშირებული გადაწყვეტილებების მისაღებად და მართოს საკუთარი კარიერა;	 
ზ) კარიერის დაგეგმვა − პროცესი, რომელიც სამუშაოს მაძიებელს ხელს უწყობს, უკეთ დაგეგმოს პროფესიული მომავალი, დაეხმაროს მას, პიროვნული მახასიათებლების, ინტერესების, შესაძლებლობების, ღირებულებების, შრომის ბაზრის მოთხოვნებისა და განვითარების პერსპექტივების გათვალისწინებით, აირჩიოს ან შეიცვალოს პროფესია;
თ) კარიერის დაგეგმვის სპეციალისტი/კონსულტანტი − პირი, რომელიც სამუშაოს მაძიებლისთვის ადგენს კარიერული განვითარების ინდივიდუალურ გეგმას და მუდმივად მუშაობს ამ გეგმის დახვეწასა და განვითარებაზე;
[bookmark: _Hlk172555995]ი) სტაჟირება – დამსაქმებლების მიერ წარმოდგენილ ვაკანტურ ან/და პერსპექტიულ სამუშაო ადგილზე/ადგილებზე პრაქტიკული უნარ-ჩვევების განვითარება/სწავლება შემდგომი დასაქმების მიზნით; 
კ) მომსახურება – მიმწოდებლის მიერ პროფესიული მომზადებისა და პროფესიული გადამზადების, საკვანძო კომპტენციების განვითარების კომპონტენტების განხორციელება;
ლ) ვაუჩერი – პროფესიული მომზადებისა და პროფესიული გადამზადების პროგრამის დაფინანსების საშუალება, რომელიც მომსახურების მიღების მიზნით, მოსარგებლის მიერ წარედგინება მიმწოდებელს/მიმწოდებლებს;
მ) საგზური – ვაკანტურ ან/და პერსპექტიულ სამუშაო ადგილებზე სტაჟირების მიზნით გაცემული სპეციალური ფორმა; 
ნ) სახელმწიფო სტიპენდია – ქვეპროგრამის ფარგლებში სტაჟირების განმავლობაში მოსარგებლისთვის გადახდილი სახელმწიფო სტიპენდია;
ო) პროფესიული მომზადების პროგრამის მინიმალური ხანგრძლივობა – არანაკლებ ერთთვიანი ხანგრძლივობის პროფესიული მომზადების პროგრამა, რომელიც შემუშავებულია მოთხოვნადი პროფესიების შესაბამისად და ხორციელდება მიმწოდებლის მიერ;
პ) მოთხოვნადი პროფესიები – შრომის ბაზარზე არსებული მოთხოვნის შესახებ ჩატარებული კვლევების ანალიზის საფუძველზე ჩამოყალიბებული პრიორიტეტული სწავლის სფეროების შესაბამისად გამოვლენილი მოთხოვნადი პროფესიების (არარეგულირებადი) ნუსხა; 
ჟ) პერსპექტიული სამუშაო ადგილი – რეალური/პროგნოზირებადი ვაკანტური პოზიცია, რომელიც დამსაქმებლის მიერ არის წარმოდგენილი და მიზნად ისახავს სამუშაო გარემოში სწავლების (სტაჟირების) გზით სამუშაოს მაძიებელთა დასაქმებას;
რ) საკვანძო კომპეტენცია – ცოდნის, უნარ-ჩვევების და დამოკიდებულებებისაგან შემდგარი ერთობლიობა პიროვნული მიღწევებისა და განვითარებისთვის, სოციალური ჩართულობისა და დასაქმებისთვის;
ს) ახალგაზრდები – სააგენტოში რეგისტრირებული 16 წლიდან 29 წლის ჩათვლით პირები (შემდგომ – ახალგაზრდები);
ტ) სსიპ – მსჯავრდებულთა პროფესიული მომზადებისა და გადამზადების ცენტრის ბენეფიციარები – პენიტენციურ დაწესებულებაში განთავსებული მსჯავრდებულები, რომლებსაც არ აქვთ სააგენტოს ტერიტორიულ ერთეულში რეგისტრაციისთვის მისვლის ვალდებულება;
[bookmark: _Hlk172562778]უ) სპეციალური სტატუსის მქონე ბენეფიციარები – საქართველოს კანონმდებლობით დადგენილი საპენსიო ასაკის მოქალაქეები, 16 წლის და მეტი ასაკის საქართველოში სტატუსის მქონე მოქალაქეობის არმქონე პირებისა და ლტოლვილის ან ჰუმანიტარული სტატუსის მქონე პირები, საქართველოში კანონიერ საფუძველზე მყოფი უცხო ქვეყნის მოქალაქეები, რომელთაც აქვთ სსიპ – სახელმწიფო სერვისების განვითარების სააგენტოს მიერ მინიჭებული თერთმეტნიშნა პირადი ნომერი და რომლებიც მიმართავენ სააგენტოს;
ფ) მოწყვლადი ჯგუფი – პირთა წრე, რომელსაც აქვს მარგინალიზაციის საფრთხის მომატებული რისკი შრომის ბაზარზე, ასევე საზოგადოებაში და ვერ სარგებლობს სხვებთან თანაბრად შრომის ბაზარზე არსებული საზოგადოებრივი სიკეთეებით სხვადასხვა ობიექტური მიზეზების გამო;
ქ) შეზღუდული შესაძლებლობების მქონე პირი (შემდგომ – შშმ პირი) – პირი, მყარი ფიზიკური, ფსიქიკური, ინტელექტუალური ან სენსორული დარღვევებით, რომელთა სხვადასხვა დაბრკოლებასთან ურთიერთქმედებამ შესაძლოა, ხელი შეუშალოს საზოგადოებრივ ცხოვრებაში ამ პირის სრულ და ეფექტიან მონაწილეობას სხვებთან თანაბარ პირობებში; 
ღ) სპეციალური საგანმანათლებლო საჭიროების მქონე პირი (შემდგომ – სსსმ პირი) – პირი, რომელსაც აქვს სწავლასთან დაკავშირებული სირთულეები, რაც დადასტურებულია საქართველოს განათლების, მეცნიერებისა და ახალგაზრდობის სამინისტროს მულტიდისციპლინური გუნდის ან/და ექსპერტთა გუნდის დასკვნით ან ფსიქოსაგანმანათლებლო შეფასებისა და კონსულტირების სპეციალისტის დასკვნით;
ყ) დამატებითი მომსახურება – შეზღუდული შესაძლებლობის მქონე პირების და სპეციალური საგანმანათლებლო საჭიროების მქონე პირების ინდივიდუალური საჭიროებით განპირობებული მომსახურება (ასისტენტი, ტრანსპორტი, მობილობისა და ორიენტაციის ტრენერი, ჟესტური ენის მცოდნე თარჯიმანი (სურდოთარჯიმანი) და სხვა) პროფესიული მომზადების, პროფესიული-გადამზადების და/ან სტაჟირების პროცესში, გონივრული მისადაგებით განსაზღვრული ანაზღაურების შესაბამისად.

მუხლი 6. ქვეპროგრამის ბიუჯეტი, დაფინანსების წყარო და დაფინანსების მექანიზმები
1. ქვეპროგრამის ბიუჯეტი განისაზღვრება 6 680.0 ათასი ლარით. ქვეპროგრამით გათვალისწინებული ღონისძიებების (მათ შორის, ქვეპროგრამის ადმინისტრირების ხარჯების) დაფინანსება ხორციელდება „საქართველოს 2026 წლის სახელმწიფო ბიუჯეტის შესახებ“ საქართველოს კანონით „დასაქმების სისტემის რეფორმების პროგრამის“ (პროგრამული კოდი – 27 05) „სამუშაოს მაძიებელთა პროფესიული კვალიფიკაციის ამაღლების“ (პროგრამული კოდი – 27 05 02 ) ქვეპროგრამისთვის გათვალისწინებული ასიგნების ფარგლებში.
2. ამ ქვეპროგრამის მიზნებისთვის განისაზღვროს შრომითი ხელშეკრულებით დასაქმებულ პირთა ოდენობა, სულ 45 ერთეული.
3. ,,დასაქმების ხელშეწყობის 2025 წლის სახელმწიფო პროგრამის დამტკიცების შესახებ“ საქართველოს მთავრობის 2024 წლის  31 დეკემბრის №487 დადგენილების დანართი №2-ის ფარგლებში დამდგარი შემთხვევები, რომლებიც დასრულდება 2026 წელს დაფინანსდეს ,,დასაქმების ხელშეწყობის 2025  წლის სახელმწიფო პროგრამის დამტკიცების შესახებ“ საქართველოს მთავრობის 2024 წლის  31 დეკემბრის №487 დადგენილების დანართი №2-ის ფარგლებში აღებული ვალდებულებების შესაბამისად, 2026 წლის „სამუშაოს მაძიებელთა პროფესიული კვალიფიკაციის ამაღლების ქვეპროგრამის“ ასიგნებების  ფარგლებში.
4. 2025 წლის განმავლობაში წარმოქმნილი ვალდებულებების დაფინანსება განხორციელდეს  კანონმდებლობით დადგენილი წესითა და პირობებით, დასრულდეს ,,დასაქმების ხელშეწყობის 2025 წლის სახელმწიფო პროგრამის“ ფარგლებში მომსახურების მიმწოდებლისა და პროგრამის განმახორციელებლის მიერ 2025 წელს ნაკისრი ვალდებულებები, ხელშეკრულების მოქმედების ვადის გასვლის მიუხედავად და დაფინანსდეს 2026 წლის „სამუშაოს მაძიებელთა პროფესიული კვალიფიკაციის ამაღლების ქვეპროგრამის“ ასიგნებების  ფარგლებში.

მუხლი 7. ქვეპროგრამის შესრულების ინდიკატორები

ქვეპროგრამის შესრულების ინდიკატორებია:
ა) სააგენტოს ტერიტორიულ ერთეულებში განხორციელებული პროფკონსულტაციისა და კარიერის დაგეგმვის მომსახურებების  მოსარგებლე სამუშაოს მაძიებელთა რაოდენობა ასაკობრივ, სქესობრივ და გეოგრაფიულ ჭრილში;
ბ) საკვანძო კომპეტენციების განვითარების ღონისძიებაში მონაწილე სამუშაოს მაძიებელთა რაოდენობა ასაკობრივ, სქესობრივ და გეოგრაფიულ ჭრილში;
გ) ქვეპროგრამის ფარგლებში, შრომის ბაზრის მოთხოვნად პროფესიებში, პროფესიული მომზადების და პროფესიული გადამზადების კომპონენტებით მოსარგებლე სამუშაოს მაძიებელთა რაოდენობა ასაკობრივ, სქესობრივ და გეოგრაფიულ ჭრილში, მათ შორის მოწყვლადი ჯგუფებიდან;
დ) ვაკანტურ ან/და პერსპექტიულ სამუშაო ადგილებზე სწავლების (სტაჟირების) პროცესში ჩართულ დამსაქმებელთა და კომპონენტით მოსარგებლე სამუშაოს მაძიებელთა რაოდენობა ასაკობრივ, სქესობრივ და გეოგრაფიულ ჭრილში;
ე) პროგრამის კომპონენტებით მოსარგებლე სამუშაოს მაძიებელთა დასაქმების მაჩვენებელი, მათ შორის, მოწყვლადი ჯგუფებიდან.

მუხლი 8. ქვეპროგრამის განმახორციელებელი
1. ქვეპროგრამის განმახორციელებელია სააგენტო.
2. ამ ქვეპროგრამით განსაზღვრული ღონისძიებების დაფინანსება, მათ შორის, საკვანძო კომპეტენციის ტრენინგკურსი, ხორციელდება ვაუჩერის და/ან საგზურის გზით.
3. ქვეპროგრამის განხორციელების მიზნით სააგენტო უფლებამოსილია, კანონმდებლობის შესაბამისად, გამოიყენოს ქვეპროგრამის ფარგლებში არსებული მონაცემთა ბაზები, ასევე მიიღოს/დაამუშაოს სხვა ადმინისტრაციული ორგანოების მიერ წარმოებულ მონაცემთა ბაზებში არსებული პერსონალური მონაცემები, მათ შორის, განსაკუთრებული კატეგორიის მონაცემები, ინფორმაცია პირის სოციალური და ეკონომიკური მდგომარეობის, შეზღუდული შესაძლებლობის მქონე პირის (მათ შორის, სოციალური პაკეტის მიმღები შშმ პირი) სტატუსის  შესახებ. 

მუხლი 9. მონიტორინგი 
ქვეპროგრამით გათვალისწინებული ღონისძიებების განხორციელების მონიტორინგს ახორციელებს სააგენტო.


                                                                                                                                                          დანართი №2.1

პროფესიული კონსულტაციისა (პროფკონსულტაცია) და კარიერის დაგეგმვის კომპონენტი

მუხლი 1. კომპონენტის ღონისძიების მიზანი
კომპონენტის მიზანია სამუშაოს მაძიებელთა დასაქმების ხელშეწყობა, სააგენტოს ტერიტორიულ ერთეულებში პროფკონსულტაციისა და კარიერის დაგეგმვის მომსახურების მიწოდებით.

მუხლი 2. განსახორციელებელი ღონისძიებები
კომპონენტის ფარგლებში განსახორციელებელი ღონისძიებებია:
ა) პროფესიული კონსულტაციისა და კარიერის დაგეგმვის მომსახურების  მუდმივი განვითარება;
ბ) პროფკონსულტირებისა და კარიერის დაგეგმვის მოსახურების მიწოდება „პროფესიული კონსულტირებისა და კარიერის დაგეგმვის მომსახურების სრულყოფილი სერვისის სტანდარტის განსაზღვრისა და სამუშაოს მაძიებელთათვის პროფესიული კონსულტირებისა და კარიერის დაგეგმვის ქვესტანდარტის დამტკიცების შესახებ“ საქართველოს მთავრობის 2015 წლის 30 დეკემბრის №676 დადგენილებით დამტკიცებული ,,პროფესიული კონსულტირებისა და კარიერის დაგეგმვის მომსახურების სრულყოფილი სერვისის სტანდარტის განსაზღვრისა და სამუშაოს მაძიებელთათვის პროფესიული კონსულტირებისა და კარიერის დაგეგმვის ქვესტანდარტის“ შესაბამისად.

მუხლი 3. სამიზნე ჯგუფები
სამიზნე ჯგუფებს წარმოადგენენ სააგენტოში რეგისტრირებული სამუშაოს მაძიებლები, ასევე, სპეციალური სტატუსის მქონე ბენეფიციარები.

მუხლი 4. შესრულების ინდიკატორი
სააგენტოს ტერიტორიულ ერთეულებში განხორციელებული პროფკონსულტაციისა და კარიერის დაგეგმვის მომსახურებების მოსარგებლეთა რაოდენობა ასაკობრივ, სქესობრივ და გეოგრაფიული არეალის ჭრილში.



დანართი №2.2

საკვანძო კომპეტენციების განვითარების კომპონენტი

მუხლი 1. კომპონენტის ღონისძიების მიზანი
კომპონენტის მიზანია სამუშაოს მაძიებელთა მომზადება საკვანძო კომპეტენციების შესაბამისი უნარ-ჩვევებით, მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა შემდეგ საკვანძო კონპეტენციებში:

ა) პერსონალური და სოციალური კომპეტენცია;
ბ) ციფრული კომპეტენცია;
გ) მულტილინგვური კომპეტენცია;
დ) სამეწარმეო კომპეტენცია.

მუხლი 2. კომპონენტის ამოცანები
საკვანძო კომპეტენციების განვითარების კომპონენტის  ამოცანებია:
ა) საკვანძო კომპეტენციების კომპონენტის  განხორციელების დაგეგმვა;  
ბ) განხორციელებისათვის მარეგულირებელი სამართლებრივი აქტების მომზადება და გამოცემა;
გ) საკვანძო კომპეტენციების კომპონენტის განმახორციელებელ დაწესებულებებთან ხელშეკრულებების გაფორმება; 
დ) სააგენტოში რეგისტრირებული სამუშაოს მაძიებლების გამოვლენა-შერჩევა (ინდივიდუალური პროფესიული კონსულტაცია), რომლებსაც ესაჭიროებათ საკვანძო კომპეტენციების მიმართულებით გაძლიერება.

მუხლი 3. კომპონენტის სამიზნე ჯგუფი
კომპონენტის სამიზნე ჯგუფს წარმოადგენენ სამუშაოს მაძიებელი პირები, რომლებიც რეგისტრირებული არიან სააგენტოს „შრომის ბაზრის მართვის საინფორმაციო სისტემაში“ და აკმაყოფილებენ „დასაქმების ხელშეწყობის შესახებ“ საქართველოს კანონის მე-19 მუხლით განსაზღვრულ წინაპირობებს, ასევე, სპეციალური სტატუსის მქონე ბენეფიციარები.

მუხლი 4. კომპონენტის ადმინისტრირება 
1. სააგენტო აცნობს სამუშაოს მაძიებელს ღონისძიებების პირობებს, ამ ღონისძიებით სარგებლობის წესებსა და პროცედურებს, ასევე აწვდის მას ზოგად ინფორმაციას სააგენტოს სხვა ღონისძიებების შესახებ.
2. შერჩეულ სამუშაოს მაძიებელთან ფორმდება შეთანხმება, რის შემდეგაც სააგენტო გადასცემს მას კომპონენტით გათვალისწინებულ ვაუჩერს, რომელშიც მითითებული იქნება მოსარგებლისა და მიმწოდებლის საიდენტიფიკაციო მონაცემები, მომსახურების ღირებულება, სასწავლო პროგრამის დასახელება და ხანგრძლივობა, ვაუჩერის გაცემის თარიღი და მისი მიმწოდებლისთვის წარდგენის ვადა. 
3. მოსარგებლეებს აქვთ საშუალება კომპონენტში ჩაერთონ სააგენტოს მიერ დაკომპლექტებულ ჯგუფში.
4. მომსახურების მისაღებად მოსარგებლე წარუდგენს ვაუჩერს მიმწოდებელს, არაუგვიანეს ვაუჩერზე მითითებული ვადისა. ამ ვადის გასვლის შემდგომ წარდგენილი ვაუჩერი ძალადაკარგულად ჩაითვლება – ის არ მიიღება მიმწოდებლის მიერ.
5. სააგენტო აწარმოებს მოსარგებლესთან გაფორმებული შეთანხმებების (გაცემული ან/და გამოყენებული ვაუჩერების), მიმწოდებლებისა და ღონისძიებით გათვალისწინებულ ცალკეულ კომპეტენციაში ნაწილობრივ ან/და სრულად მიწოდებული მომსახურების  შესახებ მონაცემთა აღრიცხვას.
6. მოსარგებლე, რომელიც მომსახურების მიღების მიზნით ჩაირიცხება კონკრეტულ მიმწოდებელთან, შესაბამის მომსახურებას  იღებს მხოლოდ ამ მიმწოდებლისაგან.
7. კომპონენტის მოსარგებლის უფლებები და ვალდებულებები აისახება სააგენტოსა და მოსარგებლეს შორის გაფორმებულ შეთანხმებაში.
8. კომპონენტი არ ითვალისწინებს:
ა) მომსახურების მიღების პროცესში მიმწოდებლის შეცვლას ან/და ერთ მიმწოდებელთან წარდგენილი ვაუჩერის  მეორე მიმწოდებელთან გადატანას;
ბ) ერთ მიმწოდებელთან ღონისძიებით გათვალისწინებული მომსახურების არასაპატიო მიზეზით შეწყვეტისას მომსახურების მიღების გაგრძელებას კომპონენტის ამ ან სხვა მიმწოდებელთან;
გ) სწავლის პროცესში ჯგუფში მოსარგებლეთა რაოდენობის ცვლილების შემთხვევაში, ერთ მოსარგებლეზე სწავლის ღირებულების ცვლილებას;
დ) წლის განმავლობაში ერთი მოსარგებლისთვის ერთ სასწავლო კურსზე მეტის მიწოდებას.

9. თანაბარი პირობების არსებობისას, ღონისძიებით სარგებლობის უპირატესი უფლება ენიჭებათ:
ა) სსსმ პირებს, რაც დასტურდება საქართველოს განათლების, მეცნიერებისა და ახალგაზრდობის სამინისტროს ინკლუზიური განათლების მულტიდისციპლინური გუნდის დასკვნით;
ბ) შშმ პირებს, რაც დასტურდება შესაბამისი დოკუმენტით; 
გ) იძულებით გადაადგილებულ პირებს – დევნილებს;
დ) „სოციალურად დაუცველი ოჯახების მონაცემთა ერთიან ბაზაში“ რეგისტრირებულ საარსებო შემწეობის მიმღებ პირებს; 
ე) დაბრუნებულ მიგრანტებს, რომელთა დაბრუნებიდანაც არ არის გასული 1 წელზე მეტი;  
ვ) საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირის – დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს ყოფილ პატიმართა რეაბილიტაციისა და რესოციალიზაციის პროგრამაში ჩართულ პირებს და მათი ოჯახის წევრებს;
ზ) „დანაშაულის პრევენციის, არასაპატიმრო სასჯელთა აღსრულების წესისა და პრობაციის შესახებ“ საქართველოს კანონის მე-2 მუხლით გათვალისწინებული აქტებით მსჯავრდებულ პირებს, აგრეთვე ამავე მუხლის მე-4 პუნქტით გათვალისწინებულ პირებს;
თ) 	სსიპ – მსჯავრდებულთა პროფესიული მომზადებისა და გადამზადების ცენტრის ბენეფიციარებს;
ი) სახელმწიფო ზრუნვის ქვეშ მყოფ 16-დან 18 წლამდე ასაკის პირებსა და, ასევე, სახელმწიფო ზრუნვიდან გამოსულ პირებს;
კ) ,,ომისა და თავდაცვის ძალების ვეტერანების შესახებ“ საქართველოს კანონით განსაზღვრულ ომისა და თავდაცვის ძალების ვეტერანებსა და მათი ოჯახის წევრებს; 
ლ) ქალებს;  
მ) არასრულწლოვანთა განრიდების პროგრამაში ჩართულ არასრულწლოვან და სრულწლოვან 21 წელს მიუღწეველ პირებს;	
ნ) არასრულწლოვანთა რეფერირების ცენტრის ბენეფიციარებს და მათი ოჯახის წევრებს;
ო) ლტოლვილის ან ჰუმანიტარული სტატუსის მქონე პირებს;
პ) საქართველოს ოკუპირებულ ტერიტორიებზე ლეგიტიმურად მცხოვრებ პირებს;
ჟ) ეთნიკური უმცირესობების წარმომადგენლებს;
რ) ოჯახში ძალადობის ან/და ტრეფიკინგის მსხვერპლ პირებს;
ს) სამუშაოს მაძიებლებს, რომლებსაც არ მიუღიათ გასულ წლებში ამ კომპონენტში მონაწილეობა;
ტ) საკონტრაქტო სამხედრო სამსახურიდან გათავისუფლებულ ყოფილ სამხედრო მოსამსახურეებს;
უ) სამუშაოს მაძიებლებს, რომლებიც ღონისძიების განხორციელების პერიოდში არ არიან დაქირავებით დასაქმებულები ბოლო 1 წლის განმავლობაში;
ფ) სამუშაოს მაძიებლებს, რომლებიც არიან დაქირავებით დასაქმებულები და მათი შემოსავალი არ აღემატება საქართველოს სტატისტიკის ეროვნული სამსახურის მიერ ბოლო გამოქვეყნებული საარსებო მინიმუმის გაორმაგებულ ოდენობას;
ქ) მაღალმთიან დასახლებაში მცხოვრებ სამუშაოს მაძიებლებს;
ღ) „ნარკომანიით დაავადებულ პაციენტთა მკურნალობის“ პროგრამით მოსარგებლე პირებს;
ყ) ფსიქოსოციალური რეაბილიტაციის პროგრამით მოსარგებლე პირებს.
10. კომპონენტში შემავალი ღონისძიებების განხორციელება შესაძლებელია როგორც ფიზიკურ, ისე დისტანციურ ან/და ჰიბრიდულ რეჟიმში.

მუხლი 5. მიმწოდებლად რეგისტრირებისა და რეგისტრაციის შეწყვეტის პროცედურების განსაზღვრა
1. საკვანძო კომპეტენციების მიმწოდებლად განსაზღვრულია საქართველოს განათლების, მეცნიერებისა და ახალგაზრდობის სამინისტროს სსიპ – განათლების ხარისხის განვითარების ეროვნული ცენტრის მიერ ავტორიზებული საგანმანათლებლო დაწესებულება. ცალკე აღებული რომელიმე კომპეტენციის ავტორიზება არ არის სავალდებულო.
2. კომპონენტით გათვალისწინებული კომპეტენციებიდან, მიმწოდებელი წარუდგენს სააგენტოს მოთხოვნილ დოკუმენტებს და ავსებს მიმწოდებლად დადასტურების განცხადებას.
3. მიმწოდებლად დადასტურების განცხადება გულისხმობს მიმწოდებლის თანხმობას, დაექვემდებაროს მიწოდებულ მომსახურებაზე მეთვალყურეობისა და მონიტორინგის წესებსა და პროცედურებს, რომელსაც განსაზღვრავს სააგენტო.
4. საგანმანათლებლო დაწესებულება მიმწოდებლად ითვლება სააგენტოსთან ხელშეკრულების გაფორმების დღიდან. სააგენტოსა და მიმწოდებელს შორის გაფორმებული ხელშეკრულებით, განისაზღვრება მიმწოდებლის ვალდებულება სასწავლო ორგანიზაციის ლიკვიდაციისა და გადახდისუუნარობის საქმისწარმოების დაწყების თაობაზე დაუყოვნებლივ აცნობოს სააგენტოს.
5. მიმწოდებლის მოთხოვნის საფუძველზე, ხელშეკრულება შესაძლებელია შეწყდეს, თუ მიმწოდებელი შესაბამისი წერილობითი განცხადებით მიმართავს სააგენტოს, ამასთან, მიმართვის მომენტისათვის მიმწოდებელს სრული მოცულობით აქვს მიწოდებული მომსახურება  ჩარიცხული მოსარგებლეებისათვის და ამ პროცესთან დაკავშირებული ფინანსური ანგარიშსწორების პროცედურები დასრულებულია.
6. სააგენტო უფლებამოსილია, შეწყვიტოს ხელშეკრულება მიმწოდებელთან ღონისძიების განხორციელების ვადის ამოწურვამდე, თუ:
ა) მიმწოდებელი არ ასრულებს ხელშეკრულების პირობებს ან/და უარს ამბობს, დაექვემდებაროს მიწოდებული მომსახურების მეთვალყურეობისა და მონიტორინგის წესებსა და პროცედურებს; 
ბ) სააგენტოსთვის ცნობილი გახდა: 
ბ.ა) საგანმანათლებლო დაწესებულების ავტორიზაციის უფლების დაკარგვის შესახებ;
ბ.ბ) მიმწოდებლის ლიკვიდაციის პროცესის დაწყების თაობაზე; 
ბ.გ) მიწოდებული მომსახურების არადამაკმაყოფილებელი ხარისხის ან სხვა დარღვევების თაობაზე, რაც დასტურდება მომსახურებაზე მეთვალყურეობისა და მონიტორინგის შედეგებით.

მუხლი 6. მომსახურების მიწოდების ძირითადი პირობების განსაზღვრა
1. კომპონენტის დაფინანსებისთვის მიმწოდებელთან ხელშეკრულების გაფორმებამდე, კომპონენტის მე-7 მუხლის „ა“ ქვეპუნქტით განსაზღვრული კომისია განიხილავს თითოეული მიმწოდებლის მიერ წარდგენილ დოკუმენტაციას და ვაუჩერის ღირებულებას.
2. კომპონენტით გათვალისწინებული მომსახურების მიწოდება მიმწოდებლის მიერ ხდება სააგენტოსა და მიმწოდებელს შორის გაფორმებული მომსახურების მიწოდების ხელშეკრულების საფუძველზე და ამავე ხელშეკრულებით დარეგულირებული პირობებით.
3. კომპონენტის ფარგლებში:
ა) ანაზღაურდება ერთი მოსარგებლისთვის მომსახურების მხოლოდ ერთი კურსი;
ბ) ვაუჩერის ანაზღაურებას ექვემდებარება მიმწოდებლის მიერ წარმოდგენილი ინფორმაციის საფუძველზე მისთვის ვადის დაცვით წარდგენილი ვაუჩერი. ძალადაკარგული ვაუჩერის საფუძველზე მომსახურების მიწოდების შემთხვევაში – ეს მომსახურება სააგენტოს მიერ არ ანაზღაურდება. 
4. მიმწოდებელს უფლება არ აქვს, სააგენტოსთან შეუთანხმებლად, უარი უთხრას მოსარგებლეს ვადის დაცვით წარდგენილი მატერიალიზებული ვაუჩერის მიღებასა და ვაუჩერით გათვალისწინებული მომსახურების მიწოდებაზე. 
5. დაუშვებელია მიმწოდებლის მიერ გათვალისწინებული მომსახურების მიღებასთან დაკავშირებული ისეთი ვალდებულების დაწესება, რომლის შესრულება პირდაპირ ან ირიბად ფინანსურ ტვირთად დააწვება მოსარგებლეს.


მუხლი 7. მომსახურების ანაზღაურების წესი და პირობები
კომპონენტის ფარგლებში:
ა) მიმწოდებლის მიერ წარმოდგენილ განაცხადს და ვაუჩერის ღირებულებას განიხილავს  კომისია, რომელიც იქმნება და უფლებამოსილებას ახორციელებს წინამდებარე კომპეტენციის/პროგრამის საფუძველზე;
ბ) მიმწოდებლების მიერ ერთნაირი ან მსგავსი შინაარსისა და ხანგრძლივობის სასწავლო კურსის განსხვავებული ღირებულების წარმოდგენის შემთხვევაში კომისია ვალდებულია იმსჯელოს კურსის ღირებულების სხვაობაზე და გადაწყვეტილება მიიღოს შემდეგი ფაქტორების გათვალისწინებით: მოთხოვნა აღნიშნული კურსის მიმართ, კურსის ხანგრძლივობა და სასწავლო შედეგები, კურსის ღირებულება. კომისია არ განიხილავს წარმოდგენილი ღირებულების დეტალურ ხარჯთაღრიცხვას და გადაწყვეტილებას იღებს ვაუჩერის ღირებულებიდან გამომდინარე;
გ) ანაზღაურება ხორციელდება მიმწოდებლის მიერ შესრულებული სამუშაოს ანგარიშის (ანგარიშების) წარდგენისა და მონიტორინგის ჯგუფის დასკვნის საფუძველზე გაფორმებული მიღება-ჩაბარების აქტის გაფორმების შემდგომ არაუგვიანეს 10 კალენდარული დღისა;
დ) მიღება-ჩაბარების აქტში აღნიშნული უნდა იყოს ინფორმაცია მიმწოდებლის, მიწოდებული მომსახურების, მოსარგებლეთა რაოდენობის, მიწოდებული და მიღებული სწავლის საათების  და ვაუჩერის ღირებულების შესახებ. მომსახურება სრულად მიწოდებულად ითვლება, თუ  მიმწოდებლის მიერ მოსარგებლისათვის მიწოდებული მომსახურების მოცულობა შეადგენს არანაკლებ შესაბამის კომპეტენციაში განსაზღვრული სასწავლო (ასტრონომიული) საათების 85%-ს; ხოლო სხვა შემთხვევაში ანაზღაურება განხორციელდება მიღებული საათების პროპორციულად.


მუხლი 8. კომპონენტით გათვალისწინებული ღონისძიებებისთვის საჭირო ინდივიდუალური ადმინისტრაციულ-სამართლებრივი აქტები და მისი მიღების ვადები

კომპონენტით გათვალისწინებული ღონისძიებების განხორციელების მიზნით, სააგენტო უზრუნველყოფს შემდეგი ინდივიდუალური ადმინისტრაციულ-სამართლებრივი აქტების გამოცემას:
ა) კომპონენტის დაფინანსების წესით განსაზღვრული ვაუჩერის ფორმის დამტკიცებას, დადგენილების ამოქმედებიდან 10 სამუშაო დღეში;
ბ) კომპონენტით გათვალისწინებული მომსახურების მიღების მსურველი სამუშაოს მაძიებლის განაცხადისა და მომსახურების მიღების პირობებზე შეთანხმების ფორმის დამტკიცებას, დადგენილების ამოქმედებიდან 10 სამუშაო დღეში;
გ) მომსახურების მიწოდებაზე, მიმწოდებელად რეგისტრირებულ პირსა და სააგენტოს შორის ხელშეკრულების ფორმის დამტკიცებას, დადგენილების ამოქმედებიდან 10 სამუშაო დღეში;
დ) კომპონენტის მიმდინარეობის მეთვალყურეობისა და მონიტორინგის პროცედურებისა და ამ პროცედურების განხორციელებისათვის სპეციალური ფორმების დამტკიცებას, დადგენილების ამოქმედებიდან 15 სამუშაო დღეში;
ე) სააგენტოში შექმნილი სპეციალური კომისიის რეკომენდაციის საფუძველზე ვაუჩერის ღირებულების დამტკიცებას. 


მუხლი 9. შესრულების ინდიკატორი
[bookmark: _Hlk172555733]საკვანძო კომპეტენციებში მომზადებულ ბენეფიციართა წლიური რაოდენობა ასაკობრივ - სქესობრივ და გეოგრაფიულ ჭრილში.



                                                                                                                                                         დანართი №2.3

სამუშაოს მაძიებელთა პროფესიული მომზადების, პროფესიული გადამზადების და კვალიფიკაციის ამაღლების კომპონენტი

[bookmark: _Hlk172555868]მუხლი 1. კომპონენტის ღონისძიების მიზანი 
[bookmark: _Hlk172555937]კომპონენტის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება, პროფესიული გადამზადება, მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა.

[bookmark: _Hlk172556520]მუხლი 2. კომპონენტის  ღონისძიებები
პროფესიული მომზადებისა და პროფესიული გადამზადების ღონისძიებებია: 

ა) სააგენტოში რეგისტრირებული სამუშაოს მაძიებლების გამოვლენა-შერჩევა  (ინდივიდუალური პროფესიული კონსულტაციის), რომლებსაც ესაჭიროებათ პროფესიული მომზადება ან/და პროფესიული გადამზადება; 
ბ) ადგილობრივი შრომის ბაზრის მოთხოვნადი პროფესიების შესაბამისი პროფესიული მომზადებისა და პროფესიული გადამზადების განმახორციელებელ დაწესებულებებთან მოლაპარაკებება/შეთანხმება კომპონენტში ჩართვის მიზნით;
[bookmark: _Hlk172557410]გ) სხვადასხვა სახელმწიფო უწყებებთან თანამშრომლობის განვითარება მიზნობრივი ჯგუფების კომპონენტში ჩართვის მიზნით;
დ) კომპონენტის შესახებ მოსახლეობის ინფორმირების მიზნით აუცილებელი აქტივობების გატარება;
ე) შრომის ბაზარზე არსებული მოთხოვნის შესახებ ჩატარებული კვლევების ანალიზის საფუძველზე, მოთხოვნადი პროფესიების იდენტიფიცირება;
ვ) საქართველოს ეკონომიკისა და მდგრადი განვითარების სამინისტროს მიერ საწარმოთა კვლევის საფუძველზე, მოსალოდნელი ზრდის ტემპის მქონე ელემენტარული პროფესიული ჯგუფების იდენტიფიცირება.


მუხლი 3. მოსარგებლეთა დაშვების წინაპირობები
1. კომპონენტით გათვალისწინებული მომსახურების მიღების აუცილებელი პირობა არის:
ა) სამუშაოს მაძიებლის მიერ „პროფესიული მომზადების პროგრამისა და პროფესიული გადამზადების პროგრამის განხორციელების უფლების მოპოვებისა და სახელმწიფოს მიერ აღიარებულად ჩათვლის წესისა და პირობების დამტკიცების თაობაზე“ საქართველოს მთავრობის 2019 წლის 15 მარტის №131 დადგენილების შესაბამისად უფლებამინიჭებული პროგრამით განსაზღვრული დაშვების წინაპირობების დაკმაყოფილება;
[bookmark: _Hlk176018569]ბ) თანაბარი პირობების არსებობისას, კომპონენტით სარგებლობის უპირატესი უფლება ენიჭებათ:
ბ.ა) სსსმ პირებს, რაც დასტურდება საქართველოს განათლების, მეცნიერებისა და ახალგაზრდობის სამინისტროს ინკლუზიური განათლების მულტიდისციპლინური გუნდის დასკვნით ან ფსიქოსაგანმანათლებლო შეფასებისა და კონსლუტირების სპეციალისტის დასკვნით;
ბ.ბ) შშმ პირებს, რაც დასტურდება შესაბამისი დოკუმენტით; 
ბ.გ) იძულებით გადაადგილებულ პირებს – დევნილებს;
ბ.დ) „სოციალურად დაუცველი ოჯახების მონაცემთა ერთიან ბაზაში“ რეგისტრირებულ საარსებო შემწეობის მიმღებ პირებს; 
ბ.ე) დაბრუნებულ მიგრანტებს, რომელთა დაბრუნებიდანაც არ არის გასული 1 წელზე მეტი;  
ბ.ვ) საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირის – დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს ყოფილ პატიმართა რეაბილიტაციისა და რესოციალიზაციის პროგრამაში ჩართულ პირებს და მათი ოჯახის წევრებს;
ბ.ზ) „დანაშაულის პრევენციის, არასაპატიმრო სასჯელთა აღსრულების წესისა და პრობაციის შესახებ“ საქართველოს კანონის მე-2 მუხლით გათვალისწინებული აქტებით მსჯავრდებულ პირებს, აგრეთვე ამავე მუხლის მე-4 პუნქტით გათვალისწინებულ პირებს; 
ბ.თ) 	სსიპ – მსჯავრდებულთა პროფესიული მომზადებისა და გადამზადების ცენტრის ბენეფიციარებს;
ბ.ი) სახელმწიფო ზრუნვის ქვეშ მყოფ 16-დან 18 წლამდე ასაკის პირებსა და ასევე, სახელმწიფო ზრუნვიდან გასულ პირებს;
ბ.კ) ,,ომისა და თავდაცვის ძალების ვეტერანების შესახებ“ საქართველოს კანონით განსაზღვრული ომისა და თავდაცვის ძალების ვეტერანებსა და მათი ოჯახის წევრებს; 
ბ.ლ) ქალებს;  
ბ.მ) არასრულწლოვანთა განრიდების პროგრამაში ჩართულ არასრულწლოვან და სრულწლოვან 21 წელს მიუღწეველ პირებს;	
ბ.ნ) არასრულწლოვანთა რეფერირების ცენტრის ბენეფიციარებს და მათი ოჯახის წევრებს;
ბ.ო) ლტოლვილის ან ჰუმანიტარული სტატუსის მქონე პირებს;
ბ.პ) საქართველოს ოკუპირებულ ტერიტორიებზე ლეგიტიმურად მცხოვრებ პირებს;
ბ. ჟ) ეთნიკური უმცირესობების წარმომადგენლებს;
ბ. რ) ოჯახში ძალადობის ან/და ტრეფიკინგის მსხვერპლ პირებს;
ბ.ს) სამუშაოს მაძიებლებს, რომლებსაც არ მიუღიათ გასულ წლებში ამ ღონისძიებაში მონაწილეობა;
ბ.ტ) საკონტრაქტო სამხედრო სამსახურიდან გათავისუფლებულ ყოფილ სამხედრო მოსამსახურეებს;
ბ.უ) სამუშაოს მაძიებლებს, რომლებიც კომპონენტის განხორციელების პერიოდში არ არიან დაქირავებით დასაქმებულები ბოლო 1 წლის განმავლობაში;
ბ.ფ) სამუშაოს მაძიებლებს, რომლებიც არიან დაქირავებით დასაქმებულები და მათი შემოსავალი არ აღემატება საქართველოს სტატისტიკის ეროვნული სამსახურის მიერ ბოლო გამოქვეყნებული საარსებო მინიმუმის გაორმაგებულ ოდენობას;
ბ.ქ) მაღალმთიან რეგიონში მცხოვრებ სამუშაოს მაძიებლებს;
ბ.ღ) „ნარკომანიით დაავადებულ პაციენტთა მკურნალობის“ პროგრამით მოსარგებლე პირებს;
ბ.ყ) ფსიქოსოციალური რეაბილიტაციის პროგრამით მოსარგებლე პირებს.
2. კომპონენტით განსაზღვრული მომსახურების მისაღებად სამუშაოს მაძიებელი ვალდებულია პირადად გამოცხადდეს სააგენტოს შესაბამის ტერიტორიულ ერთეულში და კომპონენტში ჩართვისთვის გაიაროს შესაბამისი რეგისტრაცია.
3. სამუშაოს მაძიებელმა თან უნდა იქონიოს პირადობის დამადასტურებელი დოკუმენტი (საქართველოს მოქალაქის პირადობის მოწმობა ან პასპორტი), ამასთან, კომპონენტით უპირატესი უფლებით სარგებლობისათვის შესაბამისი სამიზნე ჯგუფის მიკუთვნების დამადასტურებელი დოკუმენტი.
4. შშმ და სსსმ პირებმა, რომლებიც უნდა ჩაერთონ პროფესიული მომზადების ან/და პროფესიული გადამზადების ღონისძიებაში, დამატებითი სერვისის მომსახურებისთვის თან უნდა იქონიონ შესაბამისი დამადასტურებელი დოკუმენტი (შშმ პირის შემთხვევაში – სამედიცინო სოციალური ექსპერტიზის შემოწმების აქტის ამონაწერი ფორმა NIV-50/4 (ასლი) ან „შემოწმებულ პირზე გასაცემი სსე შემოწმების აქტის ამონაწერი“, „შეზღუდული შესაძლებლობის მქონე პირთა რეგისტრის ელექტრონული სისტემის ფუნქციონირებისა და წარმოების წესის დამტკიცების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2024 წლის 31 იანვრის N7/ნ ბრძანებით დამტკიცებული „შეზღუდული შესაძლებლობის მქონე პირთა რეგისტრის ელექტრონული სისტემიდან“), ხოლო სსსმ პირის შემთხვევაში – საქართველოს განათლების, მეცნიერებისა და ახალგაზრდობის სამინისტროს ინკლუზიური განათლების მულტიდისციპლინური გუნდის დასკვნა ან ფსიქოსაგანმანათლებლო შეფასებისა და კონსლუტირების სპეციალისტის დასკვნა.

მუხლი 4. კომპონენტის ადმინისტრირება 
[bookmark: _Hlk176015406]1. სააგენტო აცნობს სამუშაოს მაძიებელს ღონისძიებების პირობებს, ამ კომპონენტით სარგებლობის წესებსა და პროცედურებს, ასევე აწვდის მას ზოგად ინფორმაციას სააგენტოს სხვა ღონისძიებების შესახებ.
[bookmark: _Hlk176015475]2. სააგენტო განიხილავს სამუშაოს მაძიებლის კომპონენტით გათვალისწინებულ მოთხოვნებთან შესაბამისობას, რისი დადგენის მიზნით, შესაძლებელია გამოიყენოს სააგენტოში რეგისტრირებული სამუშაოს მაძიებლების და საჯარო სამართლის იურიდიული პირის – სოციალური მომსახურების სააგენტოს ხელთ არსებული „სოციალურად დაუცველი ოჯახების მონაცემთა ერთიანი ბაზა“ ან/და საჯარო სამართლის იურიდიული პირის – შემოსავლების სამსახურის მიერ მოწოდებული მონაცემები და მიიღოს გადაწყვეტილება სამუშაოს მაძიებლის კომპონენტის მოსარგებლედ რეგისტრაციის თაობაზე. 
3. მოსარგებლეს ეძლევა საშუალება, შეარჩიოს მიმწოდებელი და იმ შემთხვევაში, თუ წარმოიშვა მიმწოდებელთან მიღების რაოდენობის შეზღუდვა ან/და მინიმალური ჯგუფის შევსების პრობლემა, სააგენტო ეხმარება მოსარგებლეს ალტერნატიული მიმწოდებლის შერჩევაში. 
4. შერჩეულ სამუშაოს მაძიებელთან ფორმდება შეთანხმება, რის შემდეგაც სააგენტო გადასცემს მას კომპონენტით გათვალისწინებულ ვაუჩერს, რომელშიც მითითებული იქნება მოსარგებლისა და მიმწოდებლის საიდენტიფიკაციო მონაცემები, მომსახურების ღირებულება, სასწავლო პროგრამის დასახელება და ხანგრძლივობა, ვაუჩერის გაცემის თარიღი და მისი მიმწოდებლისთვის წარდგენის ვადა. 
5. მოსარგებლეებს აქვთ საშუალება პროფესიული მომზადებისა და პროფესიული გადამზადების კომპონენტში ჩაერთონ სააგენტოს მიერ დაკომპლექტებულ ჯგუფში.
6. მოსარგებლეთა ჯგუფის რეგისტრაციას „პროფესიული განათლების მართვის საინფორმაციო სისტემაში“ ახორციელებს უშუალოდ მიმწოდებელი, სააგენტოს მხრიდან მიწოდებულ ღონისძიებაში ჩართვის მსურველთა სიის საფუძველზე. აღნიშნული სიის ფორმირება ხდება სააგენტოს მიერ, პროფესიული ორიენტაციისა და კარიერის დაგეგმვის კონსულტირების საფუძველზე.
7. მომსახურების მისაღებად, მოსარგებლე წარუდგენს ვაუჩერს მიმწოდებელს, არაუგვიანეს ვაუჩერზე მითითებული ვადისა. ამ ვადის გასვლის შემდგომ წარდგენილი ვაუჩერი ძალადაკარგულად ჩაითვლება – ის არ მიიღება მიმწოდებლის მიერ.
8. სააგენტო აწარმოებს მოსარგებლესთან გაფორმებული შეთანხმებების, გაცემული, ან/და გამოყენებული ვაუჩერების), მიმწოდებლებისა და ღონისძიებით გათვალისწინებულ ცალკეულ პროფესიაში ნაწილობრივ ან/და სრულად მიწოდებული მომსახურების  შესახებ მონაცემთა აღრიცხვას.
[bookmark: _Hlk176015573]9. მოსარგებლე, რომელიც მომსახურების მიღების მიზნით, ჩაირიცხება კონკრეტულ მიმწოდებელთან, შესაბამის მომსახურებას  იღებს მხოლოდ ამ მიმწოდებლისგან.
[bookmark: _Hlk176015668]10. კომპონენტის მოსარგებლის უფლებები და ვალდებულებები განისაზღვრება სააგენტოსა და მოსარგებლეს შორის გაფორმებულ შეთანხმებაში.
11. სააგენტო უფლებამოსილია მოკლევადიანი პროფესიული მომზადების და გადამზადების პროგრამების მიღება გამოაცხადოს რამდენიმე ეტაპად. ამასთან, უფლებამოსილია მიღება გამოაცხადოს როგორც დამტკიცებული მოთხოვნადი პროფესიების ჩამონათვალზე სრულად ან ნაწილობრივ, ასევე – საქართველოს ეკონომიკისა და მდგრადი განვითარების სამინისტროს მიერ საწარმოთა კვლევის საფუძველზე მოსალოდნელი ზრდის ტემპის მქონე ელემენტარულ პროფესიულ ჯგუფებზე. ასევე, სააგენტო უფლებამოსილია ზემოაღნიშნული მოთხოვნადი პროფესიებიდან რომელიმე კონკრეტულ პროფესიაზე მიღება გამოაცხადოს სააგენტოში შემოსული დასაბუთებული მოთხოვნის საფუძველზე.
[bookmark: _Hlk176015681]12. კომპონენტი არ ითვალისწინებს:
ა) მომსახურების მიღების პროცესში მიმწოდებლის შეცვლას ან/და ერთ მიმწოდებელთან წარდგენილი ვაუჩერის  მეორე მიმწოდებელთან გადატანას;
ბ) ერთ მიმწოდებელთან კომპონენტით გათვალისწინებული მომსახურების არასაპატიო მიზეზით შეწყვეტისას მომსახურების მიღების გაგრძელებას კომპონენტის ამ ან სხვა მიმწოდებელთან;
გ) სწავლის პროცესში ჯგუფში მოსარგებლეთა რაოდენობის ცვლილების შემთხვევაში, ერთ მოსარგებლეზე სწავლის ღირებულების ცვლილებას;
დ) წლის განმავლობაში ერთი მოსარგებლისთვის ერთ სასწავლო კურსზე მეტის მიწოდებას.


[bookmark: _Hlk176015053]მუხლი 5. მიმწოდებლად რეგისტრირებისა და რეგისტრაციის შეწყვეტის პროცედურების განსაზღვრა
[bookmark: _Hlk176015925]1. პროფესიული მომზადებისა და პროფესიული გადამზადების აქტივობის ფარგლებში, მიმწოდებელი განსაზღვრულია №2 დანართის  მე-5 მუხლის „ე“ ქვეპუნქტის შესაბამისად. 
[bookmark: _Hlk176016017]2. კომპონენტით გათვალისწინებულ რომელიმე პროფესიაში მიმწოდებელი წარუდგენს სააგენტოს მოთხოვნილ დოკუმენტებს და ავსებს მიმწოდებლად დადასტურების განცხადებას.
3. მიმწოდებლად დადასტურების განცხადება გულისხმობს მიმწოდებლის თანხმობას, დაექვემდებაროს მიწოდებულ მომსახურებაზე მეთვალყურეობისა და მონიტორინგის წესებსა და პროცედურებს, რომელთაც განსაზღვრავს სააგენტო. სააგენტო არ არის უფლებამოსილი შეამოწმოს მიმწოდებლის მიერ შესრულებული პროგრამების ხარისხი, ვინაიდან მიმწოდებელს მოპოვებული/დადასტურებული აქვს პროფესიული მომზადების/პროფესიული გადამზადების პროგრამის განხორციელების უფლება.
4. იურიდიული პირი მიმწოდებლად ითვლება სააგენტოსთან ხელშეკრულების გაფორმების დღიდან. სააგენტოსა და მიმწოდებელს შორის გაფორმებული ხელშეკრულებით განისაზღვრება მიმწოდებლის ვალდებულება იურიდიული პირის ლიკვიდაციისა და გადახდისუუნარობის საქმისწარმოების დაწყების თაობაზე დაუყოვნებლივ აცნობოს სააგენტოს.
5. მიმწოდებლის მოთხოვნის საფუძველზე, ხელშეკრულება შესაძლებელია შეწყდეს, თუ მიმწოდებელი შესაბამისი წერილობითი განცხადებით მიმართავს სააგენტოს, ამასთან, მიმართვის მომენტისათვის მიმწოდებელს სრული მოცულობით აქვს მიწოდებული მომსახურება  ჩარიცხული მოსარგებლეებისათვის და ამ პროცესთან დაკავშირებული ფინანსური ანგარიშსწორების პროცედურები დასრულებულია.
[bookmark: _Hlk176016302]6. სააგენტო უფლებამოსილია, შეწყვიტოს ხელშეკრულება მიმწოდებელთან კომპონენტის განხორციელების ვადის ამოწურვამდე, თუ:
ა) მიმწოდებელი არ ასრულებს ხელშეკრულების პირობებს ან/და უარს ამბობს, დაექვემდებაროს მიწოდებული მომსახურების მეთვალყურეობისა და მონიტორინგის წესებსა და პროცედურებს; 
ბ) სააგენტოსთვის ცნობილი გახდა: 
ბ.ა) პროგრამის განხორციელების უფლების დაკარგვის შესახებ; 
ბ.ბ) მიმწოდებლის ლიკვიდაციის პროცესის დაწყების თაობაზე; 
ბ.გ) მიწოდებული მომსახურების არადამაკმაყოფილებელი ხარისხის ან სხვა დარღვევების თაობაზე, რაც დასტურდება მომსახურებაზე მეთვალყურეობისა და მონიტორინგის შედეგების საფუძველზე.


[bookmark: _Hlk176017577]მუხლი 6. მომსახურების მიწოდების ძირითადი პირობების განსაზღვრა
1. კომპონენტის დაფინანსებისთვის მიმწოდებელთან ხელშეკრულების გაფორმებამდე, უწყებათაშორისი კომისია განიხილავს თითოეულ მიმწოდებლის მიერ წარდგენილ დოკუმენტაციას. 
[bookmark: _Hlk172621734]2. კომპონენტით გათვალისწინებული მომსახურების მიწოდება მიმწოდებლის მიერ ხდება სააგენტოსა და მიმწოდებელს შორის გაფორმებული მომსახურების მიწოდების ხელშეკრულების საფუძველზე და ამავე ხელშეკრულებით დარეგულირებული პირობებით.
[bookmark: _Hlk172561130]3. კომპონენტის ფარგლებში:
[bookmark: _Hlk172621756]ა) ღონისძიებით ანაზღაურდება ერთი მოსარგებლისთვის მომსახურების მხოლოდ ერთი კურსი;
ბ) ანაზღაურებას ექვემდებარება მიმწოდებლის მიერ წარმოდგენილი ინფორმაციის საფუძველზე მისთვის ვადის დაცვით წარდგენილი ვაუჩერი. ძალადაკარგული ვაუჩერის საფუძველზე მომსახურების მიწოდების შემთხვევაში – ეს მომსახურება სააგენტოს მიერ არ ანაზღაურდება. 
4. მიმწოდებელს, სააგენტოსთან შეუთანხმებლად, უფლება არ აქვს, უარი უთხრას მოსარგებლეს ამ დანართის მე-4 მუხლის მე-7 პუნქტით მითითებული ვადის დაცვით წარდგენილი მატერიალიზებული ვაუჩერის მიღებასა და გათვალისწინებული მომსახურების მიწოდებაზე. 
[bookmark: _Hlk176017651]5. დაუშვებელია მიმწოდებლის მიერ გათვალისწინებული მომსახურების მიღებასთან დაკავშირებული ისეთი ვალდებულების დაწესება, რომლის შესრულება პირდაპირ ან ირიბად ფინანსურ ტვირთად დააწვება მოსარგებლეს. 

მუხლი 7. მომსახურების ანაზღაურების წესი და პირობები
პროფესიული მომზადებისა და პროფესიული გადამზადების კომპონენტის ფარგლებში:
[bookmark: _Hlk172622941]ა) მიმწოდებლის მიერ წარმოდგენილ განაცხადს და თანდართულ დოკუმენტაციას განიხილავს უწყებათაშორისი კომისია, რომელიც იქმნება და უფლებამოსილებას ახორციელებს წინამდებარე პროგრამის საფუძველზე;
ბ) მიმწოდებლების მიერ ერთნაირი ან მსგავსი შინაარსისა და ხანგრძლივობის სასწავლო კურსის განსხვავებული ვაუჩერის ღირებულების წარმოდგენის შემთხვევაში, უწყებათაშორისი  კომისია ვალდებულია იმსჯელოს ვაუჩერის ღირებულების სხვაობაზე და გადაწყვეტილება მიიღოს შემდეგი ფაქტორების გათვალისწინებით: მოთხოვნა აღნიშნული კურსის მიმართ, კურსის ხანგრძლივობა და სასწავლო შედეგები, კურსის ღირებულება. კომისია არ განიხილავს წარმოდგენილი ღირებულების დეტალურ ხარჯთაღრიცხვას და გადაწყვეტილებას იღებს ვაუჩერის ღირებულებიდან გამომდინარე. ვაუჩერის მაქსიმალური ოდენობა არ უნდა აღემატებოდეს  3500 ლარს;
[bookmark: _Hlk172623009]გ) ანაზღაურება ხორციელდება მიმწოდებლის მიერ შესრულებული სამუშაოს ანგარიშის (ანგარიშების) წარდგენისა და მონიტორინგის ჯგუფის დასკვნის საფუძველზე გაფორმებული მიღება-ჩაბარების აქტის გაფორმების შემდგომ არაუგვიანეს 10 კალენდარული დღისა. სააგენტო ანგარიშწორებას ახორციელებს გაცემული ვაუჩერის ღირებულების შესაბამისად და ორგანიზაციის მხრიდან ხარჯის დამადასტურებელი დოკუმენტების წარდგენას არ ითხოვს;
[bookmark: _Hlk172623435]დ) მიღება-ჩაბარების აქტში აღნიშნული უნდა იყოს ინფორმაცია მიმწოდებლის, მიწოდებული მომსახურების, მოსარგებლეთა რაოდენობის, სწავლის ხანგრძლივობისა და უკვე განხორციელებული შუალედური ანაზღაურების (ასეთის არსებობის შემთხვევაში) თაობაზე. მიღება-ჩაბარების აქტით გათვალისწინებული ასანაზღაურებელი თანხა გაწეული მომსახურების პროპორციული უნდა იყოს; მომსახურება სრულად მიწოდებულად ითვლება, თუ  მიმწოდებლის მიერ მოსარგებლისათვის მიწოდებული მომსახურების მოცულობა შეადგენს არანაკლებ შესაბამის პროფესიაში განსაზღვრული სასწავლო (ასტრონომიული) საათების 85%-ს, სხვა შემთხვევაში ანაზღაურება უნდა განისაზღვროს მიღებული საათების პროპორციულად;
ე) მომსახურების მიწოდების შუალედური ანაზღაურების განხორციელება შესაძლებელია, თუკი ხელშეკრულების გაფორმების მომენტში, მიმწოდებელი წინასწარ განსაზღვრავს შუალედური ანაზღაურების მოთხოვნას; 
ვ) შუალედური ანაზღაურება ხორციელდება მიმწოდებლის მიერ შუალედური ანგარიშის სააგენტოსთვის წარდგენის საფუძველზე, სრული მომსახურების ღირებულების 50% პროცენტული განაკვეთით, ამასთან, შუალედური ანაზღაურებისათვის მიმწოდებლის მიერ შუალედური ანგარიშის სააგენტოსთვის წარდგენის საფუძველზე; 
ზ) მომსახურების ღირებულების შუალედური ან სრული ოდენობით ანაზღაურება არ ხორციელდება, თუ ადგილი აქვს მომსახურების მიწოდების პირობების დარღვევას, მათ შორის, მოსარგებლისათვის მომსახურების მიწოდების შესახებ შუალედური ან/და საბოლოო ანგარიშების წარდგენის ვალდებულებ(ებ)ის შეუსრულებლობას ან/და ვადების დაუცველობას, ასევე მეთვალყურეობის შედეგებისა და მონიტორინგის ჯგუფის დასკვნის გათვალისწინებით; 
თ) ღონისძიებით გათვალისწინებული დამატებითი სერვისის ანაზღაურების წესი და პირობები უნდა დამტკიცდეს სააგენტოს მიერ, დირექტორის ადმინისტრაციულ-სამართლებრივი აქტით.

[bookmark: _Hlk172557986]მუხლი 8. კომპონენტით გათვალისწინებული ღონისძიებებისთვის საჭირო ინდივიდუალური ადმინისტრაციულ-სამართლებრივი აქტები და მისი მიღების ვადები

კომპონენტით გათვალისწინებული ღონისძიებების განხორციელების მიზნით, სააგენტო უზრუნველყოფს შემდეგი ინდივიდუალური ადმინისტრაციულ-სამართლებრივი აქტების გამოცემას:
ა) მოთხოვნად პროფესიათა ჩამონათვალის დამტკიცებას (რეგიონების შესაბამისად), რომლის მიხედვითაც მოხდება სამუშაოს მაძიებელთა პროფესიული მომზადება ან/და პროფესიული გადამზადება დადგენილების ამოქმედებიდან – 15 სამუშაო დღეში და დამტკიცებიდან 5 კალენდარულ დღეში საქართველოს განათლების, მეცნიერებისა და ახალგაზრდობის სამინისტროსთვის წარდგენას;
ბ) კომპონენტის დაფინანსების წესით განსაზღვრული ვაუჩერის ფორმის დამტკიცებას, დადგენილების ამოქმედებიდან 10 სამუშაო დღეში;
გ) კომპონენტით გათვალისწინებული მომსახურების მიღების მსურველი სამუშაოს მაძიებლის განაცხადისა და მომსახურების მიღების პირობებზე შეთანხმების ფორმის დამტკიცებას, დადგენილების ამოქმედებიდან 10 სამუშაო დღეში;
დ) კომპონენტის მიმწოდებლად რეგისტრირების მსურველი პირის დადასტურების და მიმწოდებელი დამსაქმებლის რეგისტრირების დროს წარსადგენი დოკუმენტების ნუსხის შესახებ განაცხადის ფორმის შემუშავებას და დამტკიცებას, დადგენილების ამოქმედებიდან 15 სამუშაო დღეში და მისი დამტკიცებიდან 5 კალენდარულ დღეში საქართველოს განათლების, მეცნიერებისა და ახალგაზრდობის სამინისტროსთვის მიწოდებას;
ე) მომსახურების მიწოდებაზე, მიმწოდებელად რეგისტრირებულ პირსა და სააგენტოს შორის ხელშეკრულების ფორმის დამტკიცებას, დადგენილების ამოქმედებიდან 10 სამუშაო დღეში;
ვ) კომპონენტის მიმდინარეობის მეთვალყურეობისა და მონიტორინგის პროცედურებისა და ამ პროცედურების განხორციელებისათვის სპეციალური ფორმების დამტკიცებას, დადგენილების ამოქმედებიდან 15 სამუშაო დღეში;
ზ) კომპონენტის ეფექტური განხორციელების მიზნით, უწყებათაშორისი კომისიის შექმნის, შეამდგენლობისა და საქმიანობის წესის განსაზღვრას, დადგენილების ამოქმედებიდან 15 სამუშაო დღის ვადაში;
თ) საქართველოს ეკონომიკისა და მდგრადი განვითარების სამინისტროს მიერ საწარმოთა კვლევის საფუძველზე მოსალოდნელი ზრდის ტემპის მქონე ელემენტარული პროფესიული ჯგუფების დამტკიცებას;
ი) კომპეტენციის ფარგლებში სხვა საჭირო ინდივიდუალური ადმინისტრაციულ-სამართლებრივი აქტ(ებ)ის დამტკიცებას.


მუხლი 9. კომპონენტის შესრულების ინდიკატორები
[bookmark: _Hlk172558037]1. შრომის ბაზრის მოთხოვნად პროფესიებში პროფესიული მომზადებით, პროფესიული გადამზადებით  მოსარგებლე სამუშაოს მაძიებელთა რაოდენობა, მათ შორის, მოწყვლადი ჯგუფებიდან. 
2. პროფესიული მომზადების, პროფესიული გადამზადების კომპონენტის მოსარგებლეთა დასაქმების მაჩვენებელი, დასაქმებულთა რაოდენობა, მათ შორის, მოწყვლადი ჯგუფებიდან.

დანართი №2.4

თავისუფალ სამუშაო ადგილზე სამუშაოს მაძიებელთა სტაჟირების კომპონენტი
მუხლი 1. კომპონენტის  მიზანია 
კომპონენტის მიზანია სამუშაოს მაძიებელთა პრაქტიკული უნარ-ჩვევების განვითარება/სწავლება სამუშაო ადგილზე სტაჟირებით და ამ გზით მათი კონკურენტუნარიანობის ამაღლება შრომის ბაზარზე.

მუხლი 2. კომპონენტის  ღონისძიებები
კომპონენტის ღინისძიებებია:
ა) რეალურ სამუშაო გარემოში სწავლების (სტაჟირების) ორგანიზება კვალიფიკაციის ამაღლების მიზნით, ვაკანტური ან/და პერსპექტიული სამუშაო ადგილების არსებობის შემთხვევაში;
ბ) სტაჟირებაში ჩართული სამუშაოს მაძიებლების სახელმწიფო სტიპენდიით უზრუნველყოფა დამსაქმებლების მიერ წარმოდგენილ ვაკანტურ ან/და პერსპექტიულ სამუშაო ადგილზე/ადგილებზე;
გ) სააგენტოს მიერ მოძიებულ ვაკანტურ ან/და პერსპექტიულ სამუშაო ადგილებზე სტაჟირების უზრუნველსაყოფად შესაბამის დამსაქმებლებთან მოლაპარაკებების წარმოება.

მუხლი 3. სამიზნე ჯგუფები
კომპონენტის სამიზნე ჯგუფს წარმოადგენს სააგენტოში რეგისტრირებული სამუშაოს მაძიებლები, ასევე, სპეციალური სტატუსის მქონე ბენეფიციარები.

მუხლი 4. კომპონენტის ადმინისტრირება
1. სააგენტო აცნობს სამუშაოს მაძიებელს კომპონენტის პირობებს, ამ კომპონენტით სარგებლობის წესებსა და პროცედურებს, ასევე აწვდის მას ზოგად ინფორმაციას სააგენტოს სხვა ღონისძიებების შესახებ.
2. სააგენტო განიხილავს სამუშაოს მაძიებლის კომპონენტით გათვალისწინებულ მოთხოვნებთან შესაბამისობას, რისი დადგენის მიზნით, შესაძლებელია გამოიყენოს სააგენტოში რეგისტრირებული სამუშაოს მაძიებლების და საჯარო სამართლის იურიდიული პირის – სოციალური მომსახურების სააგენტოს ხელთ არსებული „სოციალურად დაუცველი ოჯახების მონაცემთა ერთიანი ბაზა“ ან/და და საჯარო სამართლის იურიდიული პირის – შემოსავლების სამსახურის მიერ მოწოდებული მონაცემები და მიიღოს გადაწყვეტილება სამუშაოს მაძიებლის კომპონენტის მოსარგებლედ რეგისტრაციის თაობაზე. 
3. სტაჟირების შემთხვევაში მოსარგებლესთან ფორმდება შეთანხმება და მას გადაეცემა საგზური.
4. სტაჟირების მისაღებად მოსარგებლე წარუდგენს საგზურს მიმწოდებელს არაუგვიანეს საგზურზე მითითებული ვადისა. ამ ვადის გასვლის შემდგომ წარდგენილი საგზური ძალადაკარგულად ჩაითვლება – ის არ მიიღება მიმწოდებლის მიერ.
5. მოსარგებლეს უფლება აქვს, სტაჟირება გაიაროს დამსაქმებელის მიერ მოწოდებულ ერთ ვაკანსიაზე.
6. კომპონენტის მოსარგებლის უფლებები და ვალდებულებები აისახება სააგენტოსა და მოსარგებლეს შორის გაფორმებულ შეთანხმებაში.
7. კომპონენტი არ ითვალისწინებს:
ა) მომსახურების მიღების პროცესში დამსაქმებლის შეცვლას ან/და ერთ დამსაქმებელთან წარდგენილი საგზურის მეორე დამსაქმებელთან გადატანას;
ბ) ერთ დამსაქმებელთან კომპონენტით გათვალისწინებული მომსახურების არასაპატიო მიზეზით შეწყვეტისას მომსახურების მიღების გაგრძელებას სხვა დამსაქმებელთან;
გ) წლის განმავლობაში ერთი მოსარგებლისთვის ერთზე მეტი მომსახურების გაწევას.
8. თანაბარ პირობებში არსებობისას სტაჟირების ღონისძიებით სარგებლობის უპირატესი უფლება ენიჭება:
ა) ახალგაზრდებს;
ბ) შშმ პირებს, რაც დასტურდება შესაბამისი დოკუმენტით; 
გ) იძულებით გადაადგილებულ პირებს – დევნილებს;
დ) ქალებს. 

მუხლი 5. მიმწოდებლად რეგისტრირებისა და რეგისტრაციის შეწყვეტის პროცედურების განსაზღვრა
1. სტაჟირების მიმწოდებლად რეგისტრირება შეუძლია დამსაქმებელს, რომელსაც გააჩნია რეალური და/ან პოტენციური ვაკანტური ან/და პერსპექტიული სამუშაო ადგილი.
2. მიმწოდებლად რეგისტრაცია შესაძლებელია მხოლოდ იმ შემთხვევაში, თუ სტაჟირების მიმწოდებლად რეგისტრირების მომენტისათვის დამსაქმებელს გააჩნია ვაკანტური ან/და პერსპექტიული სამუშაო ადგილი/ადგილები ან/და მზადაა, მიიღოს სტაჟირების მსურველი სამუშაოს მაძიებლები დასაქმების მიზნით, სტაჟირების დასრულების შემდგომ, კონკურენციის საფუძველზე, დაასაქმოს მის მიერ შერჩეული სტაჟიორ(ებ)ი ვაკანტურ ან/და პერსპექტიულ ადგილებზე.
3. მიმწოდებლად რეგისტრაციისთვის დამსაქმებელი სააგენტოს წარუდგენს სტაჟირების მიმწოდებელი დამსაქმებლის რეგისტრაციის დროს წარსადგენი დოკუმენტების ნუსხით განსაზღვრულ დოკუმენტებს.
4. იურიდიული პირი მიმწოდებლად ითვლება სააგენტოსთან ხელშეკრულების გაფორმების დღიდან. სააგენტოსა და მიმწოდებელს შორის გაფორმებული ხელშეკრულებით განისაზღვრება მიმწოდებლის ვალდებულება იურიდიული პირის ლიკვიდაციისა და გადახდისუუნარობის საქმისწარმოების დაწყების თაობაზე დაუყოვნებლივ აცნობოს სააგენტოს.
5. დაუშვებელია მიმწოდებლის მიერ გათვალისწინებული მომსახურების მიღებასთან დაკავშირებული ისეთი ვალდებულების დაწესება, რომლის შესრულება პირდაპირ ან ირიბად ფინანსურ ტვირთად დააწვება მოსარგებლეს. 
6. მიმწოდებლის მოთხოვნის საფუძველზე ხელშეკრულება შესაძლებელია შეწყდეს, თუ მიმწოდებელი შესაბამისი წერილობითი განცხადებით მიმართავს სააგენტოს, ამასთან, მიმართვის მომენტისათვის მიმწოდებელს სრული მოცულობით აქვს მიწოდებული მომსახურება (სტაჟირება) ჩარიცხული მოსარგებლეებისათვის და ამ პროცესთან დაკავშირებული ფინანსური ანგარიშსწორების პროცედურები დასრულებულია.
7. სააგენტო უფლებამოსილია, შეწყვიტოს ხელშეკრულება მიმწოდებელთან კომპონენტის განხორციელების ვადის ამოწურვამდე, თუ:
ა) მიმწოდებელი არ ასრულებს ხელშეკრულების პირობებს ან/და უარს ამბობს, დაექვემდებაროს მიწოდებული მომსახურების მეთვალყურეობისა და მონიტორინგის წესებსა და პროცედურებს; 
ბ) სააგენტოსთვის ცნობილი გახდა: 
ბ.ა) მიმწოდებლის ლიკვიდაციის პროცესის დაწყების თაობაზე; 
ბ.ბ) მიწოდებული მომსახურების არადამაკმაყოფილებელი ხარისხის ან სხვა დარღვევების თაობაზე, რაც დასტურდება მომსახურებაზე მეთვალყურეობისა და მონიტორინგის შედეგებით.
8. სააგენტო ვალდებულია წერილობითი ფორმით აცნობოს სამინისტროს მიმწოდებლად რეგისტრირებული პირის მიმწოდებლად რეგისტრაციის შეწყვეტის თაობაზე, არაუგვიანეს გადაწყვეტილების მიღებიდან 5 სამუშაო დღისა.

[bookmark: _Hlk172560830]მუხლი 6. დაფინანსების პირობები
1. სტაჟირებაზე გაგზავნილი მოსარგებლეებისათვის გაიცემა სახელმწიფო სტიპენდია.
2. სახელმწიფო სტიპენდიის ოდენობა განისაზღვრება თვეში 500 ლარის ოდენობით ერთ მოსარგებლეზე. 
3. კომპონენტის ფარგლებში დამსაქმებლის მიერ წარმოდგენილ ვაკანსიის მოთხოვნებთან მოსარგებლის შესაბამისობის დადგენის შემთხვევაში, მასთან ფორმდება შეთანხმების ფორმა,  რომელიც უნდა შეიცავდეს შემდეგ ინფორმაციას/პირობებს: 
ა) სტაჟირებაში ჩართული პირის შესახებ მონაცემებს; 
ბ) სტაჟირების ხანგრძლივობას; 
გ) ყოველთვიური სახელმწიფო სტიპენდიის  ოდენობა; 
დ) დამსაქმებლისა და სტაჟიორის მოვალეობებს; 
ე) შეთანხმების ხანგრძლივობას.
4. სტაჟირების გასავლელად ვადის დაცვით წარდგენილი საგზურის შემთხვევაში მიმწოდებელი 10 სამუშაო დღის ვადაში იღებს გადაწყვეტილებას მომსახურების კონკრეტული მოსარგებლისთვის მიწოდების თაობაზე.
5. კომპონენტის ფარგლებში სტაჟირების გავლა შეუძლია სააგენტოში რეგისტრირებულ სამუშაოს მაძიებლებს, მათ შორის, გასულ წლებში პროფესიული მომზადებისა და პროფესიული გადამზადების პროგრამის კურსდამთავრებულებს. 
6. სტაჟირების გასავლელად სამუშაოს მაძიებელმა უნდა წარადგინოს პირადობის დამადასტურებელი დოკუმენტი (საქართველოს მოქალაქის პირადობის მოწმობა ან პასპორტი). ასევე, გასულ წლებში პროფესიული მომზადებისა და პროფესიული გადამზადების პროგრამის დასრულების დამადასტურებელი დოკუმენტი (სერტიფიკატი) (ასეთის არსებობის შემთხვევაში). 
7. სტაჟიორი, რომლის საკვალიფიკაციო მონაცემები მისაღებია დამსაქმებლისათვის, კვალიფიკაციას აიმაღლებს შესაბამის კერძო დაწესებულების ვაკანტურ ან/და პერსპექტიულ პოზიციაზე.
8. სტაჟირების მიზნით, სამუშაოს მაძიებელთა შერჩევა და გაგზავნა ხდება დამსაქმებელთან შეთანხმებით.
[bookmark: _Hlk172561453]9. ერთ პოზიციაზე მიმწოდებელს შეუძლია აიყვანოს არაუმეტეს სამი სტაჟიორი. 
[bookmark: _Hlk172561676]10. სტაჟირების დასრულების შემდგომ დამსაქმებელი შერჩევის საფუძველზე უფორმებს შრომით ხელშეკრულებას არანაკლებ 6 თვის ვადით, მინიმუმ ერთ სტაჟიორს, კანონმდებლობის შესაბამისად. 
11. ამ კომპონენტის მიზნებისათვის, სტაჟირება ერთჯერადი ხასიათისაა და ტარდება პრაქტიკული უნარ-ჩვევების განვითარების, გამოცდილების მიღებისა და დასაქმების ხელშეწყობის მიზნით.
[bookmark: _Hlk172561417]12. სტაჟირების მაქსიმალური ხანგრძლივობა განისაზღვრება დამსაქმებელთან შეთანხმებით და იგი არ აღემატება 6 (ექვს) კალენდარულ თვეს.
13. თუ მოსარგებლე ვერ დაასრულებს სტაჟირებას მისგან დამოუკიდებელი ან საპატიო მიზეზით, მაშინ სააგენტო, მიმწოდებელთან შეთანხმებით, მოსარგებლის განცხადების საფუძველზე, უფლებას აძლევს მოსარგებლეს, დაასრულოს სტაჟირება.
14. სტაჟირების პერიოდში სტაჟიორის მხრიდან არაკეთილსინდისიერად მოქცევის შემთხვევაში დამსაქმებელი ვალდებულია აღნიშნულის თაობაზე წერილობით აცნობოს სააგენტოს.
[bookmark: _Hlk172561517]15. სტაჟირების პერიოდში განხორციელებული მეთვალყურეობისა და მონიტორინგის შედეგების საფუძველზე აღმოჩენილი დარღვევების, სტაჟიორისა და დამსაქმებლის მხრიდან არაკეთილსინდისიერი მოქცევის შემთხვევაში, ასევე დამსაქმებლის წერილობითი მომართვის საფუძველზე, სააგენტო უფლებამოსილია შეწყვიტოს სტაჟიორისათვის სახელმწიფო სტიპენდიის გაცემა.
16. კომპონენტის მოსარგებლეებისათვის სტიპენდიის გაცემა ხორციელდება უნაღდო ანგარიშსწორებით მის პირად საბანკო ანგარიშზე.
17. ანაზღაურება ხორციელდება მიმწოდებლის მიერ შესრულებული სამუშაოს ანგარიშის (ანგარიშების) წარდგენისა და მონიტორინგის ჯგუფის დასკვნის საფუძველზე გაფორმებული მიღება-ჩაბარების აქტის გაფორმების შემდგომ არაუგვიანეს 10 კალენდარული დღის ვადაში. 

მუხლი 7. კომპონენტით გათვალისწინებული ღონისძიებებისთვის საჭირო ინდივიდუალური ადმინისტრაციულ-სამართლებრივი აქტები და მისი მიღების ვადები
კომპონენტით გათვალისწინებული ღონისძიებების განხორციელების მიზნით, სააგენტო უზრუნველყოფს შემდეგი ინდივიდუალური ადმინისტრაციულ-სამართლებრივი აქტების გამოცემას:
ა) კომპონენტით გათვალისწინებული მომსახურების მიღების მსურველი სამუშაოს მაძიებლის განაცხადისა და მომსახურების მიღების პირობებზე შეთანხმების ფორმის დამტკიცებას, დადგენილების ამოქმედებიდან 10 სამუშაო დღეში;
ბ) კომპონენტის დაფინანსების წესით განსაზღვრული საგზურის ფორმის დამტკიცებას, დადგენილების ამოქმედებიდან 10 სამუშაო დღეში;
გ) კომპონენტის მიმწოდებლად რეგისტრირების მსურველი პირის დადასტურებისა და  მიმწოდებელი დამსაქმებლის რეგისტრირების დროს წარსადგენი დოკუმენტების ნუსხის შესახებ განაცხადის ფორმის შემუშავებას და დამტკიცებას, დადგენილების ამოქმედებიდან 15 სამუშაო დღეში;
დ) მომსახურების მიწოდებაზე, მიმწოდებელად რეგისტრირებულ პირსა და სააგენტოს შორის ხელშეკრულების ფორმის დამტკიცებას, დადგენილების ამოქმედებიდან 10 სამუშაო დღეში;
ე) კომპონენტის მიმდინარეობის მეთვალყურეობისა და მონიტორინგის პროცედურებისა და ამ პროცედურების განხორციელებისათვის სპეციალური ფორმების დამტკიცებას, დადგენილების ამოქმედებიდან 15 სამუშაო დღეში.

მუხლი 8. კომპონენტის შესრულების ინდიკატორები
[bookmark: _GoBack]1. ვაკანტურ ან/და პერსპექტიულ სამუშაო ადგილებზე სწავლებით (სტაჟირებით) მოსარგებლე სამუშაოს მაძიებელთა რაოდენობა, მათ შორის, მოწყვლადი ჯგუფებიდან ასაკობრივ - სქესობრივ და გეოგრაფიულ ჭრილში.
2. ვაკანტურ ან/და პერსპექტიულ სამუშაო ადგილებზე სწავლების (სტაჟირების) პროცესში ჩართულ დამსაქმებელთა რაოდენობა.
3. სტაჟირების შედეგად დასაქმებულთა რაოდენობა, მათ შორის, მოწყვლადი ჯგუფებიდან.
